
	QR-kod uchun joy


	Kreditning toʻliq qiymati miqdori:

_____(_________________) foiz

                                      soʻz bilan


Jismoniy shaxslarga birlamchi avtokredit (birlamchi bozordan avtotransport vositasini xarid qilish uchun) ajratish bo‘yicha 
_____-sonli KREDIT ShARTNOMASI
	 _______________ viloyati
	___.___.________ yil


“Mikrokreditbank” aksiyadorlik tijorat banki (bundan buyon matnlarda “BANK” deb yuritiladi) nomidan 20__-yil “__”-________da berilgan ___________-sonli ishonchnoma asosida ish yurituvchi _______________________ boshlig‘i  _________________________  bir tomondan, keyingi o‘rinlarda “KREDIT OLUVCHI” deb ataluvchi: O‘zbekiston Respublikasi fuqarosi ______________________________ (Pasport ma’lumotlari: _____ №_____________, _______________________________ tomonidan _______-yil “__”-___________da berilgan) ikkinchi tomondan, “SHERIK QARZDOR” deb ataluvchi: _____________________ ____________________________________  (Pasport ma’lumotlari: _____ №_____________, _______________________________________    tomonidan _______-yil “__”-__________da berilgan) uchinchi tomondan quyidagilar to‘g‘risida ushbu shartnomani tuzdilar.

I. Asosiy tushunchalar
1.1. Ushbu shartnoma matnida keltirilgan barcha atamalar, agar kontekstdan boshqacha mazmun anglashilmasa, ushbu bo‘limda keltirilgan ta’riflarga ega:

1.1.1. Avtokredit – Kredit oluvchiga uning iste’mol ehtiyojlarini qondirish uchun bank tomonidan to‘lovlilik, muddatlilik, maqsadlilik, qaytarishlilik va ta’minlanganlik shartlarida birlamchi bozordan avtotransport vositasini xarid qilish uchun taqdim etiladigan iste’mol krediti. Bunda, Kredit oluvchining xohishiga ko‘ra avtokredit summasi sug‘urta to‘lovini o‘z ichiga olishi mumkin;

1.1.2. Kredit obyekti – kredit hisobga xarid qilinadigan yengil avtotransport vositasi;

1.1.3. Boshlang‘ich badal – pul mablag‘lari, shu jumladan Kredit oluvchi tomonidan Bankdagi hisobraqamiga kiritilgan va yetkazib berish shartnomasi bo‘yicha xarid qilinadigan transport vositasi uchun qisman to‘lov hisoblanadigan mablag‘lar;

1.1.4. Kredit oluvchi – bank bilan tuzilgan kredit shartnomasi doirasida avtotransport vositasini (avtomobilni) xarid qilish uchun avtokreditini olgan jismoniy shaxs;

1.1.5. Sherik qarzdor – bank bilan tuzilgan kredit shartnomasi doirasida avtotransport vositasini (avtomobilni) xarid qilish uchun iste’mol kreditini olgan jismoniy shaxsga qarz majburiyatini bajarish yuzasidan birgalikda qarz oluvchi bo‘lgan jismoniy shaxs;
1.1.6. To‘lov qobiliyati – Kredit oluvchi (sherik qarzdor, kafil) ning umumiy daromadlarini (rasmiy va norasmiy) tahlil qilishdan kelib chiqqan holda aniqlangan kredit shartnomasi bo‘yicha to‘lov majburiyatlarini o‘z vaqtida va to‘liq bajarish qobiliyati;

1.1.7. To‘lov majburiyatlari – Kredit oluvchining kredit shartnomasi bo‘yicha qarzini, uning foizini mazkur shartnomada va boshqa to‘lovlarda (avtokreditni rasmiylashtirish xarajatlari) ko‘rsatilgan summa va muddatlarda to‘lash majburiyati;

1.1.8. Sotuvchi / diler – avtotransport vositasini, shu jumladan, kredit mablag‘lari hisobiga xarid qilinadigan avtotransport vositasini sotadigan yuridik shaxs (avtosalon);

1.1.9. Kredit ta’minoti – kreditga olingan avtotransport vositasi, qo‘shimcha ta’minot sifatida boshqa mol-mulk va sug‘urta polisi.
1.1.10. Avtokredit sug‘urtasi - kredit hisobiga xarid qilinadigan (qilingan) avtotransport vositasini  kredit shartnomasida nazarda tutilgan shartlar va muddatlarga muvofiq, sug‘urta davri mobaynida kredit qaytarilmasligi tavakkalchiligining sug‘urtasi, sug‘urta qilingan transport vositasini quyidagilar natijasida yo‘qotilishi yoki shikastlanishidan sug‘urtalanishi (yong‘in, portlash, yashin urishi, suv toshqini, bo‘ron, dovul, jala, do‘l, sel, zilzila, o‘pirilish, yer ko‘chishi, yo‘l-transport hodisasi, predmetlarning urilishi/tushib ketishi, uchinchi shaxslarning g‘ayriqonuniy harakatlari hamda garov ta’minoti yetmagan qismi bo‘yicha kreditni qaytara olmaslik majburiyatini bajara olmaslik xatarini sug‘urta qilish.

1.1.11. VIN raqam – avtotransport vositasining individual raqami (Vehicle Individual Number).
II. Shartnoma maqsadi va kredit ajratish shartlari
2.1. Avtokredit 1 dona ________________________ rusumli yengil avtotransport vositasini xarid qilish uchun, ______ (___________________________) oy muddatga, ____ (____________________) foiz boshlang‘ich badal bilan, yillik ___ (______so‘z bilan______) foiz (o‘zgarmas) ustama to‘lash sharti asosida _______________________ (_______________so‘z bilan_________________) so‘m miqdorida ajratiladi. Bunda, avtokredit summasi __________________________ (___________________________________________ ____________) so‘m miqdorida sug‘urta to‘lovini o‘z ichiga oladi.
2.2. Muddati o‘tgan asosiy qarz uchun foiz (oshirilgan foiz): shartnomaning 2.1-bandida ko‘rsatilgan foiz miqdori darajasidan 1,5 baravar miqdorda hisoblanadi.

2.3. Boshlang‘ich badal: Avtotransport vositasi qiymatining ____%ni tashkil etuvchi ________________________ (______so‘z bilan______) so‘m miqdoridagi pul mablag‘lari depozitda shakllantiriladi hamda avtomashina sotuvchi hisobvarag‘iga o‘tkazib beriladi.

2.4. Kredit oluvchi tomonidan olingan kredit hisobini yuritish uchun bank Kredit oluvchiga tegishli hisobvaraqlarni ochadi. 
Ajratilgan avtokredit uchun mazkur shartnomaning 2.1-bandida ko‘rsatilgan foiz miqdorida foiz to‘lovi to‘lanadi. Kredit uchun foiz to‘lovlar har oyning _____ sanasigacha to‘lanadi. Kreditni to‘liq qaytarish muddati ___.___._______ yil.
2.5. Kredit mablag‘lari ushbu shartnomaga asosan belgilangan kredit ajratilishidan avval bajarilishi lozim bo‘lgan shart va talablar to‘liq bajarilgandan so‘ng hamda Bank tomonidan ushbu shartnomaning 4-bo‘limiga muvofiq, qaytarish, to‘lov qobiliyati, to‘lov kafolatlarining ishonchliligi va ushbu shartnoma bo‘yicha boshqa shartlarning bajarilishini asoslovchi  hujjat(lar) olingandan keyin 5 (besh) bank ish kuni mobaynida tegishli hisobvaraqlarga o‘tkaziladi. Shuningdek, kredit summasi sug‘urta to‘lovini o‘z ichiga olsa, sug‘urta to‘lovi sug‘urta kompaniyasining hisobvarag‘iga o‘tkazib beriladi.
2.6. Avtokredit boʻyicha toʻlovlar (asosiy qarz va foizi) ushbu shartnomaning ajralmas qismi boʻlgan, Bank va Kredit oluvchi tomonidan imzolangan (differensial yoki annuitet toʻlovlar tartibi tagiga chiziladi) toʻlovlar jadvaliga muvofiq toʻlab boriladi.
III. Kreditni qaytarish shartlari
3.1. Kredit Kredit oluvchining bankda ochilgan kredit (ssuda) hisobvarag‘idan, tegishli hisobvaraqlarga pul o‘tkazish sanasidan boshlab berilgan hisoblanadi va Kredit oluvchi tomonidan bankka to‘liq kredit miqdori va kredit bo‘yicha barcha turdagi hisoblangan foizlar to‘liq qaytarilgan, qarzdorlik to‘liq so‘ndirilgan kundan boshlab qaytarilgan deb hisoblanadi.

3.2. Kreditdan foydalanganlik uchun foizlar kredit berilgan kundan boshlab, kredit qarzining ish kuni oxiridagi qoldig‘i va har oydagi haqiqiy kunlar soni bo‘yicha yiliga 365 kunga asoslangan usul orqali, kredit to‘liq so‘ndirilgunga qadar har kuni hisoblanadi.
3.3. Kredit oluvchi hisoblangan foizlar va kredit bo‘yicha asosiy qarz summasini ushbu shartnomaning 1-ilovasi bo‘lgan Kreditni qaytarish jadvaliga muvofiq ko‘rsatilgan miqdor va muddatlarda har oyning 15-sanasidan kechiktirmay to‘lash majburiyatini oladi. 

Shu bilan birga, 1-ilovada keltirilgan Kreditni to‘lash jadvalida ko‘rsatilgan kredit uchun hisoblangan foizlarning oylik miqdori yakuniy emas va u kredit berilgan haqiqiy sanasiga, asosiy qarzni muddatidan oldin to‘lash yoki qisman qaytarish miqdoriga, dam olish kunlari / ishlamaydigan va bayram kunlariga bog‘liq bo‘ladi. 

3.4. Kredit oluvchi tomonidan oylik to‘lovlarni to‘lash, shu jumladan, hisoblangan foizlar summasi, asosiy qarzning qismlari va ushbu shartnomaga muvofiq boshqa to‘lovlar Kredit oluvchi yoki uning vakolatli vakili tomonidan Bankning istalgan filialida, shuningdek, mobil ilovalar, to‘lov terminallari (infokiosklar), to‘lov tizimlari (Click, Payme va boshqalar) orqali, bank o‘tkazmasini amalga oshirish yo‘li bilan, bank yoki boshqa banklarning kassalari orqali, yoxud Kredit oluvchining banklarda ochilgan barcha hisobvaraqlaridan tegishli summani yechib olish yo‘li bilan amalga oshirilishi mumkin.

3.5. Kredit shartnomasi bo‘yicha qarzlarning qisman muddatidan oldin to‘lanishi Kredit oluvchining kredit shartnomasi bo‘yicha shartnoma shartlarining o‘zgarishiga sabab bo‘lmaydi.

3.6. Kredit oluvchidan kreditning joriy toʻlovi uchun kreditni qaytarish jadvalida belgilangan summaga nisbatan koʻp mablagʻ kelib tushsa, u holda bank kelib tushgan mablagʻning ortiqcha qismini Kredit oluvchining soʻroviga (topshirigʻiga) asosan Kredit oluvchi kreditining asosiy qarzini soʻndirishga yoʻnaltirishi mumkin. Bunda, foizlar 3.2-bandga muvofiq hisoblab chiqiladi va kredit berilgan muddat o‘zgarmaydi.

3.7. Agar ushbu shartnomaning 1-ilovasi bo‘lgan kreditni qaytarish jadvalida nazarda tutilgan asosiy qarz va hisoblangan foizlarni (yoki uning bir qismini) so‘ndirish sanasi bank ish kuniga to‘g‘ri kelmasa, to‘lov ish kuni bo‘lmagan kundan keyingi birinchi ish kuniga ko‘chiriladi, oylik to‘lov miqdori va ishlamaydigan kunlar miqdori bo‘yicha amalga oshiriladi.

3.8. Agar Kredit oluvchi ushbu shartnomaning 1-ilovasida ko‘rsatilgan sanalarda kredit bo‘yicha asosiy qarz va foiz to‘lovlarini qaytarmasa, muddati o‘tgan qarzning har bir kuni uchun Kredit oluvchi kredit foizini 2.2-bandga muvofiq oshirilgan foiz stavkasi bo‘yicha to‘laydi.

3.9. Kredit oluvchining majburiyatlari kreditning butun summasini bankka qaytargandan so‘ng, kreditdan foydalanganlik uchun foizlar, kreditni o‘z vaqtida to‘lamaganligi uchun kechiktirilgan foizlar, kreditni qaytarish sanasi bo‘yicha belgilanadigan ushbu shartnoma shartlariga muvofiq jarimalar va qarzni undirish bilan bog‘liq xarajatlar qoplanganidan keyin tegishlicha va to‘liq bajarilgan deb hisoblanadi.

3.10. Kreditni qaytarish hisobvarag‘iga kelib tushgan yoki Kredit oluvchining bankdagi har qanday hisobvarag‘ida mavjud bo‘lgan pul mablag‘lari quyidagi navbatga muvofiq qarzni so‘ndirish uchun yo‘naltiriladi yoki o‘tkaziladi:

- muddati o‘tgan foizlar (hisoblangan, lekin qaytarilishi kerak bo‘lgan kunda to‘lanmagan);

- muddati o‘tgan asosiy qarz bo‘yicha hisoblangan foizlar;

- muddati o‘tgan asosiy qarz;

- hisoblangan, lekin kredit bo‘yicha muddati o‘tmagan foizlar;

- kredit bo‘yicha asosiy qarz;

- bankning Kredit oluvchining qarzini undirish bilan bog‘liq xarajatlari.
3.11. Agar kreditni qaytarish jadvali rasmiylashtirilgandan soʻng kredit boʻyicha moliyalashtirishni boshlash muddatlari oʻzgarishi, kredit shartnomasining shartlari tomonlar oʻrtasida qayta koʻrib chiqilishi (shu jumladan, kreditning restrukturizatsiya qilinishi), Kredit oluvchi tomonidan kredit qisman muddatidan oldin soʻndirilishi munosabati bilan kredit boʻyicha toʻlovlarni amalga oshirish sanalari va muddatlari yoki oraliq kredit toʻlovlarining miqdorlari oʻzgarganda bank kreditni qaytarish jadvalini yangidan rasmiylashtirib, Kredit oluvchiga taqdim qilishi lozim. 

Bunda, kreditni qaytarish jadvali yangidan rasmiylashtirilishi bilan undan oldin mavjud boʻlgan kreditni qaytarish jadvali oʻz kuchini yoʻqotadi. 

IV. Kredit ta’minoti
4.1. Ushbu shartnoma bo‘yicha taqdim etilgan kredit quyidagicha ta’minlanadi:

Kredit ta’minoti:

A) Kredit hisobiga xarid qilinayotgan 1 dona ___________________________ rusumli avtomashinasi xarid qilish qiymatining ____% miqdorida baholashga kelishilib, garovga qabul qilinadi; 

Bunda, avtotransport vositasi Kredit oluvchi nomiga rasmiylashtirilgandan so‘ng, 10 (o‘n) kun muddat ichida bankka yuqoridagi qiymatda baholashga kelishib hamda kredit muddatiga mos ravishda to‘liq sug‘urtalab garovga taqdim etilishi shart;

B) Kredit hisobidan sotib olinayotgan avtomashina garovga taqdim etilgunga qadar, kredit qaytmaslik xatari bo‘yicha _____________________ (______________________________ _______________) so‘mlik sug‘urta polisi taqdim etiladi;

D) Kredit ta’minoti sifatida Bank va ________________________________________ o‘rtasida 20___-yil “____”-____________da ___________________ (______________ ________________________________) so‘m summaga tuzilgan _______-sonli kafillik shartnomasi taqdim qilinadi.

E) Kredit ta‘minoti uchun yetmagan summa ___________________________ (_________________________________) so‘m miqdoridagi kredit qaytmasligi tavakkalchiligi sug‘urta polisi hisoblanadi.

F) Boshqa ta‘minot turi:
________________________________________________________________________
_____________________________________________________________________________

_____________________________________________________________________________

____________________________________________________________________________ .
Boshqa ta’minot taqdim qilinganda to‘ldiriladi

4.2. Asosiy ta’minot bo‘yicha majburiyatlarni bajarish – Kredit oluvchi tomonidan olinadigan avtotransport vositasini, shu jumladan, kredit hisobiga sotib olinadigan avtotransport vositasini (keyingi o‘rinlarda “Garov predmeti” deb ataluvchi) garovga qo‘yish hisoblanadi. 

Garov predmeti ___________ (___________so‘z bilan____________) so‘m miqdoridagi kelishilgan garov qiymati bo‘yicha qabul qilinadi, bu kredit summasining kamida ______ ni tashkil qiladi. Garovning aniq shartlari O‘zbekiston Respublikasining amaldagi qonunchiligiga muvofiq rasmiylashtirilgan Garov predmetining Garov shartnomasida belgilanadi.

Kredit oluvchi sug‘urta kompaniyasi orqali “Garov predmeti”ni sug‘urtalashga va mazkur shartnomaning butun amal qilish muddati uchun ushbu sug‘urtani ta’minlashga majburdir. Sug‘urta hodisasi yuz berganda naf oluvchi Bank hisoblanadi. 

Garov predmeti qiymatini tomonlar kelishuv dalolatnomasi, sug‘urta polisi va Garov predmetining rasmiylashtirilgan Garov shartnomasi Kredit oluvchi tomonidan, transport vositasi DYHXX organlarida ro‘yxatdan o‘tgan kundan boshlab 10 (o‘n) kalendar kun mobaynida bankka taqdim etilishi kerak.

4.3. Ushbu shartnoma bo‘yicha kreditning qaytarilishini ta’minlashning aniq shartlari O‘zbekiston Respublikasining amaldagi qonunchiligiga muvofiq tuzilgan alohida shartnomalar doirasida tartibga solinishi mumkin. Shu bilan birga notarial tasdiqlashni va davlat ro‘yxatidan o‘tkazishni talab qiluvchi shartnomalar ularning notarial tasdiqdan o‘tkazilgan va davlat ro‘yxatidan o‘tkazilgan paytidan boshlab tuzilgan hisoblanadi.

Kredit hisobiga xarid qilingan avtotransport vositasini bankka garov sifatida rasmiylashtirishda, garov predmetiga ta’qiq qo‘yishda Kredit oluvchining turmush o‘rtog‘ining rozilik arizasi (er yoki xotinining roziligi) notarial tartibda olinishi shart (O‘zbekiston Respublikasi Oila kodeksining 23-24-moddalariga asosan, er va xotindan birining umumiy mol-mulkini tasarruf etishi bilan bog‘liq bitim tuzilayotganda xotin (er)ning notarial tartibda tasdiqlangan roziligi olinishi shart).
4.4. Kredit oluvchining xohishiga ko‘ra sug‘urta to‘lovlari kredit hisobidan amalga oshirilishi mumkin.

4.5. Kredit oluvchi kreditning qaytarilishini ta’minlash uchun hujjatlarni to‘g‘ri rasmiylashtirish bo‘yicha har qanday xarajatlarni o‘z zimmasiga oladi.

4.6. Kredit oluvchining majburiyatlarini bajarish uchun bir qancha ta’minotlarning mavjudligi bir-birini inkor etmaydi, majburiyatlarni bajarishning har bir usuli mustaqil va bir-biriga bog‘liq emas. Agar majburiyatlarning bajarilishini ta’minlash usullariga undiruvni qaratish zarur bo‘lsa, tanlov huquqi bankda qoladi, u o‘z ixtiyori bilan majburiyatlarni bajarishning har qanday usuli yoki barcha usullariga undiruvning qaratilishini talab qilishi mumkin.

Bank quyidagi hollarda bankni qanoatlantiruvchi qo‘shimcha ta’minotni talab qilishga haqli:

- Kredit oluvchining moliyaviy ahvoli yomonlashganida;

- likvidlik, qadr va qiymat (kredit ta’minoti bilan bog‘liq) yo‘qolganida;

- bozor narxi sezilarli darajada pasayganida (kredit ta’minoti bilan bog‘liq);

- shartnoma asosida taqdim etilayotgan kredit ta’minoti qisman yoki to‘liq yo‘qotilganda, yo‘q qilinganda;

- qarzdorning ushbu shartnoma majburiyatlarini bajarmasligi xavfini orttiruvchi boshqa omillarning yuzaga kelishi.

4.7. Agar Kredit oluvchi ushbu shartnomaning 4.1-bandi shartlarini bajarmagan va ushbu shartnomada belgilangan to‘lov grafigida belgilangan sanaga qadar kredit bo‘yicha asosiy mablag‘ning, uning foizi va/yoki ushbu shartnoma shartlaridan kelib chiqadigan boshqa to‘lovlarni amalga oshirmasa, bunda qarzdorlik 30 kundan ortiq muddatda to‘lanmagan taqdirda, bank qarzdorga rasmiy ogohlantirish xati yuborgandan so‘ng 15 kun muddatdan so‘ng, O‘zbekiston Respublikasi amaldagi qonunchiligiga muvofiq Bank shartsiz va shubhasiz undiruvni garov predmetiga qaratish va taqdim etilgan kreditni muddatidan oldin undirib olish huquqini qo‘lga kiritadi.

4.8. Ushbu shartnoma bo‘yicha kreditning qaytarilishini ta’minlash O‘zbekiston Respublikasining amaldagi qonunchiligiga muvofiq rasmiylashtirilgan alohida Garov shartnomasi doirasida tartibga solinadi.

4.9. Undiruv Garov predmetiga (predmetlariga) va/yoki uning (ularning) qism(lar)iga qaratilganda, bank undiruvning birinchi navbatdagi obyektini o‘z xohishiga ko‘ra bir tomonlama tartibda tanlash va bir vaqtning o‘zida undiruvni garov predmetiga (predmetlariga) qaratish huquqlarini o‘zida saqlab qoladi. Undiruvni Garov predmetiga (predmetlariga) va/yoki uning (ularning) qism(lar)iga qaratish Bankni undiruvni garov predmetining boshqa obyektiga (obyektlariga) va/yoki uning (ularning) qism(lar)iga qaratishdan cheklamaydi. Kredit oluvchining qarzini sug‘urtalovchidan undirish tartibi tegishli sug‘urta shartnomasida belgilanadi.
V. Bank va kredit oluvchi/ sherik qarzdorning huquq va majburiyatlari
5.1. Bank quyidagilarga haqli:

5.1.1. Kredit oluvchi kreditning qaytarilishini ta’minlash bo‘yicha o‘z majburiyatlarini bajarmagan taqdirda unga to‘liq yoki qisman kredit ajratishni rad etish;

5.1.2. Ushbu shartnomaning amal qilish muddati davomida tegishli monitoringni amalga oshirish: kredit oluvchining to‘lov qobiliyatini uning daromadlari to‘g‘risidagi ma’lumotlar asosida tekshirish, taqdim qilingan ta’minotning saqlanganligini, sug‘urtalanganligini, yetarliligini va likvidligini tekshirish huquqiga ega. Bunda, tekshiruvlarning davriyligi bank tomonidan belgilanadi;

5.1.3. Berilgan kreditning maqsadsiz ishlatilish hollari aniqlangan taqdirda, Kredit oluvchiga maqsadsiz ishlatilgan summaning 25 (yigirma besh) % miqdorida jarima hisoblash va ushbu shartnomaning 2.1-bandida ko‘rsatilgan kredit summasini to‘liq qaytarilishini talab qilish.
5.1.4. Kredit oluvchi va Sherik qarzdorga ajratilgan kredit bo‘yicha muddati o‘tgan kredit qarzdorligi, grafik bo‘yicha qarzdorligi, asosiy qarz va unga hisoblangan barcha foiz to‘lovlari, shuningdek oshirilgan foizi va muddati o‘tgan foizga hisoblangan penya qarzdorliklari o‘z vaqtida qaytarilmagan taqdirda, Bank mazkur qarzdorliklar hamda to‘lovlarni kredit oluvchi va sherik qarzdorning O‘zbekiston Respublikasi hududidagi barcha bank muassasalarida har qanday valyutada ochilgan bank karta(lar)sidan hamda omonat hisobvaraqlaridagi pul mablag‘laridan avtoso‘ndiruv xizmati orqali akseptsiz avtomatik ravishda avtoso‘ndiruv xizmati uchun komission to‘lov bilan birgalikda yechib olish huquqiga ega. Bunda, pul mablagʻlarini avtoso‘ndiruv tizimi orqali akseptsiz tartibda hisobdan chiqarish xizmati uchun komission to‘lov miqdori hisobdan chiqarilayotgan summaning 1 foizini tashkil qiladi;
Agarda akseptsiz undirib olish Kredit oluvchi va Sherik qarzdorga tegishli bo‘lgan xorijiy valyutada ochilgan bank karta(lar)si va omonat hisobvaraqlariga nisbatan qo‘llanilsa, kredit bo‘yicha barcha qarzdorliklar va to‘lovlar mablag‘larning hisobvaraqlardan yechib olinish sanasida Markaziy bankning valyutani sotish kursi bo‘yicha konvertatsiya qilingan holda akseptsiz tartibda bank tomonidan yechib olinadi.
5.1.5. Agar Kredit oluvchi shartnomaga shartlariga muvofiq asosiy qarzni va unga hisoblangan foizlarni belgilangan tartibda to‘lash majburiyatlarini bajarmagan taqdirda, Bank ushbu shartnoma shartlariga binoan undiruvni kreditni qaytarish ta’minotiga va Kredit oluvchining boshqa mol-mulkiga qaratish huquqiga ega bo‘ladi.

5.1.6. Kredit oluvchi tomonidan asosiy qarz va unga hisoblangan foizlarning kredit shartnomasida kelishilgan va to‘lov grafigida belgilangan muddatlarda o‘z vaqtida to‘lanmaslik holati 30 kundan ortgan taqdirda, Bank qarzdorga rasmiy ogohlantirish xati yuborishga haqli va rasmiy ogohlantirish xati yuborilgan kundan boshlab 15 kun muddat ichida qarzdorliklar Kredit oluvchi tomonidan to‘lanmasa, bank Fuqarolik kodeksining 280-moddasi ikkinchi qismiga, shuningdek, O‘zbekiston Respublikasining qonunchiligiga asosan bank va mijoz o‘rtasida tuzilgan hamda notarius tomonidan tasdiqlangan yozma bitimga muvofiq mustaqil ravishda, sudga murojaat qilmasdan, garov predmetini tasarruf qilish huquqiga ega bo‘ladi.

5.1.7. Bank Kredit oluvchi tomonidan muddatida qaytarilmagan kredit asosiy qarzdorligiga kredit shartnomasida ko‘rsatilgan foiz miqdori stavkasidan 1,5 baravar miqdorda oshirilgan foiz hisoblash huquqiga ega.

5.1.8. Bank Kredit oluvchi tomonidan muddatida qaytarilmagan foiz to‘lovlari uchun kunlik 0,05 foiz miqdorida penya hisoblashga haqli, lekin jami hisoblangan penya miqdori muddati o‘tgan foiz qarzdorligining 50 foizidan oshmasligi lozim.

5.1.9. Bank kredit byurosiga va garov reyestriga ushbu shartnoma shartlari va kreditning qaytarilishini ta’minlash hamda Kredit oluvchining ushbu shartnoma bo‘yicha majburiyatlari bajarilishi haqida ma’lumot taqdim etib boradi.

5.1.10. Agar Kredit oluvchi ushbu shartnomaning 4-bo‘limida ko‘rsatilgan kredit ta’minoti bo‘yicha talablarni ushbu shartnoma tuzilgan paytdan boshlab 10 kalendar kuni mobaynida bajarmasa (taqdim etmasa), Bank Kredit oluvchini kredit shartnomasi bekor qilish kutilayotgan sanadan 5 kun oldin xabardor qilgan holda ushbu kredit shartnomasini bir tomonlama bekor qilish huquqiga ega.

5.1.11. Kredit oluvchi tomonidan asosiy qarz va unga hisoblangan foizlarning kredit shartnomasida kelishilgan va to‘lov grafigida belgilangan muddatlarda o‘z vaqtida to‘lanmaslik holati 30 kundan ortgan taqdirda, Bank qarzdorga rasmiy ogohlantirish xati yuborishga va rasmiy ogohlantirish xati yuborilgan kundan boshlab 15 kun muddat ichida qarzdorliklar Kredit oluvchi tomonidan to‘lanmasa, belgilangan tartibda chora ko‘rish uchun yo‘l harakati xavfsizligi xizmatiga murojaat qilishga, shu jumladan, avtotransport vositasini ushlash va uni jarima maydonchasiga evakuatsiya qilishni so‘rash huquqiga ega. Shuningdek, bank qarzdorlikni undiruv yuzasidan sud tartibida davo arizasi (sotib olingan avtotransport vositasini vaqtincha (qarzdorlik to‘lanmaganligi sababli) jarima maydoniga (bankka) olib kirish yuzasidan YHXB bo‘linmalariga murojaat qilish) kiritish huquqiga ega.

5.1.12. Bank Kredit oluvchi tomonidan ushbu shartnomada ko‘rsatilgan manzillar/telefon raqamlariga pochta jo‘natmalari, elektron aloqa vositalari, SMS-xabarlar yo‘llash orqali yoki boshqacha tarzda qarzdorga ushbu shartnoma bo‘yicha o‘z majburiyatlarini bajarish/bajarmaslik to‘g‘risidagi ma’lumotlarni, ushbu shartnoma bilan bog‘liq boshqa ma’lumotlarni, shuningdek, axborot, reklama materiallarini va tijorat takliflarini yo‘llash huquqiga ega. Bunda Kredit oluvchi yuborilgan yozishmalarning uchinchi shaxslarning qo‘liga tushib qolishi bilan bog‘liq barcha xavfni o‘z zimmasiga oladi.

5.1.13. Kredit oluvchi tomondan kredit hisobiga xarid qilingan avtotransport vositasini muddati o‘tgan qarzdorlik uchun o‘z ixtiyori bilan bankka topshirgan taqdirda, shu kunga qadar avval to‘langan to‘lovlar (boshlang‘ich badal, oylik kredit to‘lovlari, sug‘urta va boshqalar) bank tomonidan qarzdorga qaytarib berilmaydi.

Bunda, bank va qarzdor o‘rtasida notarius orqali avtotransport vositasini bankka o‘z ixtiyori bilan qarzdorlikni topshirish yuzasidan kelishuv bitimi tuziladi hamda imzolanadi. Ushbu kelishuvni imzolash bo‘yicha bankning hududiy tarkibiy bo‘linmasi bosh bankning tegishli departamentidan yozma ruxsat xatini olishi talab etiladi.

5.1.14. Kredit evaziga xarid qilinayotgan avtotransport vositasi garovga olingunga qadar avtotransport vositasini oldi-sotdi shartnomada keltirilgan VIN raqam bilan o‘rnatilgan tartibda ta’qiqqa qo‘yish.

5.2. Bank quyidagi majburiyatlarga ega:

5.2.1. Kredit oluvchiga ushbu shartnomaning 4-bo‘limida belgilangan kreditni rasmiylashtirish bo‘yicha majburiyatlar bajarilgan paytdan e’tiboran ushbu shartnomada nazarda tutilgan shartlar va tartibda kredit ajratishi;

5.2.2. Bank ushbu shartnomaga asosan Kredit oluvchining kredit boʻyicha qarzdorlik summasini toʻlash majburiyati toʻliq bajarilgan sanadan boshlab uch ish kunidan kechiktirmagan holda mazkur kredit boʻyicha:

·  garovda turgan mulkni taqiqdan chiqarish; 

·  garov sifatida boʻlgan mol-mulkka nisbatan bankning huquqlari toʻgʻrisidagi yozuvni garov reyestridan chiqarish choralarini koʻradi.
5.2.3. Kredit oluvchi tomonidan ushbu Shartnomaga muvofiq kredit (qarz) miqdorini to‘lash bo‘yicha majburiyatlar to‘liq bajarilgandan so‘ng, Kredit oluvchining yozma yoki og‘zaki so‘rovi bo‘yicha tegishli organlarga qarz majburiyatlarining bajarilishi to‘g‘risida xat taqdim etish majburiyatini oladi.

5.3. Kredit oluvchi/ sherik qarzdor quyidagilarga haqli:

5.3.1. Ushbu shartnomada nazarda tutilgan miqdorlar, muddatlar va shartlarda kredit berilishini talab qilish;

5.3.2. Bo‘lajak va muddati o‘tgan to‘lovlar haqida xabar berish uchun bankning elektron xizmatlaridan foydalanish;

5.3.3. Berilgan kredit va kredit boʻyicha qarzlarni jarima sanksiyalarisiz muddatidan oldin toʻlash;

5.3.4. Ushbu shartnoma bo‘yicha garov sifatida taqdim etiladigan mol-mulk sug‘urtasi uchun to‘lovni kredit hisobidan to‘lashi mumkin. Bunda, sug‘urtalash qonun-qoidalari bank tomonidan kelishuv asosida belgilanadi;

5.3.5. Kreditni qaytarish uchun mablag‘larni mobil ilovalar, to‘lov terminallari (infokiosklar), to‘lov tizimlari (Click, Payme va boshqalar) orqali, bank o‘tkazmasini amalga oshirish yo‘li bilan bank yoki boshqa banklar kassasi orqali yo‘naltirishi mumkin;

5.3.6. Shartnoma tuzilgandan so‘ng, kredit mablag‘lari ajratilishidan oldin, shartnoma tuzilgan kundan boshlab 10 kun ichida, bankni yozma ravishda xabardor qilish orqali kreditni olishni bepul rad etishi.

5.3.7. Zarurat tug‘ilganda, bankni xabardor qilgan holda kredit mablag‘lari hisobidan xarid qilingan avtotransport vositasiga transport vositalariga GBU (Gaz ballon uskunalari) o‘rnatish bo‘yicha tegishli sertifikatga ega bo‘lgan vakolatli dilerdan GBU (Gaz ballon uskunalari)ni o‘rnatish huquqiga ega. 

5.4. Kredit oluvchi / Sherik qarzdor quyidagi majburiyatlarga ega:

5.4.1. Ushbu shartnoma shartlarida ko‘zda tutilgan kredit olish bilan bog‘liq talablarni bajarishi, kredit ajratilgandan so‘ng, to‘lov grafigiga asosan oylik to‘lovlarni o‘z vaqtida amalga oshirishi;

5.4.2. Kredit qarzdorligini shartnomaga 1-ilova qilingan grafik bo‘yicha kunlik hisoblangan foiz to‘lovlarini hamda asosiy qarz to‘lovini har oyda to‘lash majburiyatini o‘z zimmasiga oladi;

5.4.3. Ushbu shartnoma bo‘yicha majburiyatlarni va ta’minlovchi shartnoma (lar) da nazarda tutilgan majburiyatlarni tegishlicha bajarish. Ta’minot yo‘qotilganda yoki bozor qiymati kamayganda Kredit oluvchi unga teng bo‘lgan ta’minotni taqdim etish yoki ta’minotni tiklash majburiyatini oladi;

5.4.4. Kredit to‘lov grafigiga asosan har oyda kredit to‘lovini (qarzini) to‘lash: barcha hisoblangan, muddati o‘tgan foizlar summasi, joriy va muddati o‘tgan asosiy qarz miqdori, shuningdek, bankdan ushbu shartnoma shartlariga muvofiq kechiktirilgan to‘lovlar to‘g‘risida xabarnoma/talablar olingan taqdirda bankning boshqa komissiyalarini to‘lashi;

5.4.5. Yashash joyi, ish joyi, familiyasi yoki ismi-sharifi o‘zgarishi yoki Kredit oluvchining ushbu shartnoma bo‘yicha o‘z majburiyatlarini bajarishiga ta’sir qilishi mumkin bo‘lgan boshqa holatlar haqida 3 kalendar kun ichida bankni xabardor qilishi;

5.4.6. Bank tomonidan kredit berilishidan oldin ushbu shartnomaning 2-bo‘limida ko‘rsatilgan tartibga muvofiq dastlabki to‘lovni amalga oshirishi;

5.4.7. Ushbu shartnoma doirasida bankka tegishli tarzda rasmiylashtirilgan kredit berishning to‘liq davri uchun garov obyektining sug‘urtalanganligi to‘g‘risidagi sug‘urta polisini taqdim etishi;

5.4.8. Kredit mablag‘lari hisobidan xarid qilingan avtotransport vositasiga (o‘zgartirish kiritishdan avval bankdan yozma rozilik xati olishi) GBU (Gaz ballon uskunalari) o‘rnatilganda hamda transport vositasi O‘zbekiston Respublikasi Ichki Ishlar Vazirligining Davlat Yo‘l Harakati Xavfsizligi Inspeksiyasida qayta ro‘yxatdan o‘tkazilgandan so‘ng, Kredit oluvchi Bankga avtotransport vositasining o‘zgartirishlar va qo‘shimchalar kiritilgan texnik pasportini taqdim etishi shart.

Bundan tashqari, kredit hisobiga xarid qilingan avtotransport vositasini boshqa shaxsga ishonchnoma asosida foydalanish maqsadida berishda, bankning yozma ruxsati olinishi shart;
5.4.9. Kredit to‘lovini mobil ilovalar yoki to‘lov tizimlari (Click, Payme va h.k.) orqali, shuningdek, bank o‘tkazmasi orqali yoki bank kassasi orqali asosiy qarzni muddatidan oldin to‘lash uchun mablag‘ yuborilganda, Kredit oluvchi kreditni to‘lash uchun hisob-kitob qilingan to‘lovdan so‘ng Bankni qarzdorlik to‘langanligi to‘g‘risida xabardor qilishi shart;

5.4.10. Ushbu shartnomaning amal qilish muddati mobaynida bankning yozma roziligisiz uchinchi shaxslar oldidagi muhim majburiyatlarni o‘z zimmasiga olmaslik, ya’ni boshqa kreditorlardan kredit va qarzlar olmaslik, boshqa shaxslarga kredit (qarz) lar bermaslik, ushbu shartnoma bo‘yicha majburiyatlarni o‘z vaqtida bajarishga ta’sir etishi mumkin bo‘lgan uchinchi shaxslarning kreditorlari oldida kafil bo‘lmaslik;

5.4.11. 4-bo‘limiga muvofiq Bank tomonidan qilingan xarajatlarni qoplashi;
5.4.12. Kredit oluvchiga va Sherik qarzdorga ajratilgan kredit bo‘yicha muddati o‘tgan kredit qarzdorligi, grafik bo‘yicha qarzdorligi, asosiy qarz va unga hisoblangan barcha foiz to‘lovlari, shuningdek, oshirilgan foizi va muddati o‘tgan foizga hisoblangan penya qarzdorliklari o‘z vaqtida qaytarilmagan taqdirda, mazkur qarzdorliklar hamda to‘lovlarning kredit oluvchining O‘zbekiston Respublikasi hududidagi barcha bank muassasalarida har qanday valyutada ochilgan bank karta(lar)sidan hamda omonat hisobvaraqlaridagi pul mablag‘laridan avtoso‘ndiruv xizmati orqali akseptsiz avtomatik ravishda avtoso‘ndiruv xizmati uchun komission to‘lov bilan birgalikda bank tomonidan yechib olinishiga rozilik bildirishi va qarshilik qilmaslik. Bunda, pul mablagʻlarini avtoso‘ndiruv tizimi orqali akseptsiz tartibda hisobdan chiqarish xizmati uchun komission to‘lov miqdori hisobdan chiqarilayotgan summaning 1 foizini tashkil qiladi;
Agarda akseptsiz undirib olish Kredit oluvchi va Sherik qarzdorga tegishli bo‘lgan xorijiy valyutada ochilgan bank karta(lar)si va omonat hisobvaraqlariga nisbatan qo‘llanilsa, kredit bo‘yicha barcha qarzdorliklar va to‘lovlar mablag‘larning hisobvaraqlardan yechib olinish sanasida Markaziy bankning valyutani sotish kursi bo‘yicha konvertatsiya qilingan holda akseptsiz tartibda bank tomonidan yechib olinishiga rozi bo‘lish va bunga qarshilik qilmaslik;

5.4.13. Bank tomonidan ajratilgan kreditlarni shartnomada belgilangan maqsadlarga ishlatish va shartnomada qayd etilgan muddatlarda to‘liq qaytarishi;
5.4.14. Kredit oluvchi tomonidan asosiy qarz va unga hisoblangan foizlarning kredit shartnomasida kelishilgan va to‘lov grafigida belgilangan muddatlarda o‘z vaqtida to‘lanmaslik holati 30 kundan ortgan taqdirda, Bank qarzdorga rasmiy ogohlantirish xati yuborgan kundan boshlab 15 kun muddat ichida qarzdorliklar Kredit oluvchi tomonidan to‘lanmasa, Fuqarolik kodeksining 280-moddasi ikkinchi qismiga, shuningdek, O‘zbekiston Respublikasi qonunchiligiga asosan bank va mijoz o‘rtasida tuzilgan hamda notarius tomonidan tasdiqlangan yozma bitimga muvofiq, garov predmetining sudga murojaat qilinmasdan Bank tomonidan mustaqil ravishda tasarruf qilinilishi huquqini Bankka taqdim qilish.
5.4.15. Kredit evaziga xarid qilinayotgan avtotransport vositasi garovga olingunga qadar avtotransport vositasini oldi-sotdi shartnomada keltirilgan VIN raqam bilan o‘rnatilgan tartibda ta’qiqqa qo‘ydirish.
VI. Tomonlarning javobgarligi
6.1. Bank Kredit oluvchidan kredit bo‘yicha to‘lanmagan mablag‘larni qaytarishni, barcha hisoblangan foizlarni to‘lashni, shuningdek Kredit oluvchi tomonidan bankka yetkazilgan barcha zararlarni qoplashni talab qilishga haqlidir.

6.2. Bank tomonidan qarzdorlikni to‘lash yuzasidan qarzdorga ogohlantirish xati yuborilib,  qarzdorlikin to‘lash talab qilingan muddatdan boshlab, 15 kun ichida Kredit oluvchi tomonidan talablar yetarli darajada bajarilmagan taqdirda, bank sudga murojaat qilish huquqiga ega.

6.3. Kredit oluvchi garov shartnomasini, sug‘urta shartnomasini va garov predmetining sug‘urta polisini ushbu shartnomaning 4- va 5-bo‘limida nazarda tutilgan muddatlarda va shartlarda o‘z vaqtida rasmiylashtirmaganligi va/yoki taqdim etmaganligi uchun bank kechiktirilgan har bir kun uchun belgilangan muddatda rasmiylashtirilmagan ta’minot summasidan 0,01% miqdorida, lekin belgilangan muddatda rasmiylashtirilmagan ta’minot summasining 50 foizidan ko‘p bo‘lmagan miqdorda penya undirish huquqiga ega.

6.4. Kredit oluvchi tomonidan topshiriqnoma (ariza) taqdim etilganidan soʻng bank kreditni oʻz vaqtida ajratmagan holatda Bank Kredit oluvchiga muddatida toʻlanmagan kredit summasining kechiktirilgan har bir kuni uchun 0,01 foiz miqdorida, lekin muddatida toʻlanmagan kredit summasining 50 foizidan yuqori boʻlmagan miqdorda penya toʻlaydi.

6.5. Bank Kredit oluvchining qarz miqdorining yarmidan ko‘p bo‘lmagan summada foizlar, penyalar, neustoykalarni hisoblash va undirishga, shuningdek Kredit oluvchining qarz miqdorini qaytarish maqsadida qarzdor tomonidan barcha zararlarni qoplashni va bank tomonidan amalga oshirilgan xarajatlarni qaytarilishini talab qilishga haqlidir.

6.6. Penya va jarimalarni to‘lash taraflarni o‘ziga yuklatilgan majburiyatlarni bajarishdan yoki qoidabuzarliklarni bartaraf etishdan ozod qilmaydi.

6.7. Tomonlarning ushbu shartnomada nazarda tutilmagan javobgarlik choralari O‘zbekiston Respublikasining amaldagi qonun hujjatlari normalariga muvofiq O‘zbekiston Respublikasi hududida qo‘llaniladi.

VII. Fors-major holatlari
7.1. Taraflarga bog‘liq bo‘lmagan fors-major holatlari, ya’ni zilzila, suv toshqini va boshqa favqulodda holatlar sodir bo‘lganda shartnoma majburiyatlarining bajarilishi fors-major holatlari tugagunga qadar to‘xtatiladi.
7.2. Taraflar fors-major haqida ikkinchi tarafni zudlik bilan yozma ravishda xabardor qilishi shart va yozma xabar kelib tushgan vaqtdan fors-major oqibatlari qo‘llaniladi.


VIII. Nizolarni hal qilish tartibi
8.1. Tomonlar oʻrtasida kelishmovchiliklar va/yoki ushbu shartnomada nazarda tutilmagan nizoli vaziyatlar paydo boʻlgan hollarda Tomonlar, Oʻzbekiston Respublikasining amaldagi qonun hujjatlariga muvofiq ularni muzokaralar yoʻli bilan hal etadilar.

8.2. Tomonlar oʻrtasida yuzaga kelgan nizo va kelishmovchiliklar muzokara yoʻli bilan hal qilinmagan taqdirda, ular Oʻzbekiston Respublikasining amaldagi qonunchiligiga muvofiq, Bankning ushbu shartnoma asosida kredit ajratgan hududiy boshqarma / BXO / BXM joylashgan hududdagi sudga murojaat qilish orqali hal etiladi (Shartnoma boʻyicha sudlovga tegishlilik).

8.3. Bank oʻz ixtiyoriga koʻra, kredit mablagʻlarining muddatida qaytarilmaganligi natijasida vujudga keladigan nizolarni sudgacha hal qilishning quyidagi usullaridan foydalanishi mumkin:

·  Kredit oluvchi (Sherik qarzdor)ni kredit toʻlovlarini amalga oshirishi toʻgʻrisida ogʻzaki va yozma ravishda ogohlantirish;

·  Kredit oluvchi (Sherik qarzdor)ning bankdagi barcha hisobvaraqlaridan (depozit, bank kartasi va h.k.) mablagʻlarni ularning roziligini olmagan holda yechib olish.

8.4. Bankning ushbu shartnomaning 8.3-bandida koʻrsatilgan usullardan foydalanmasligi uni sudga murojaat qilish huquqidan mahrum qilmaydi.
IX. Korrupsiyaga qarshi shartlar
9.1. Mazkur shartlar Taraflar, ularning affillangan shaxslari va ishchilarining biznesni ochiq va halol yuritish tamoyillariga sodiqligini aks ettiradi, ko‘rsatilgan shaxslarning korrupsiyaviy faoliyatga aralashish xatarlarini minimallashtirishga, shuningdek Taraflarning ishbilarmonlik obro‘sini yuqori darajada saqlashga qaratilgan.

9.2. Taraflar mazkur shartlarga rioya qilish hamda mazkur Shartnoma bo‘yicha harakat qiluvchi o‘z affillangan shaxslari va ishchilari tomonidan rioya qilinishini taʼminlash, shuningdek mazkur shartlarning amalda buzilgan yoki buzilishi mumkin bo‘lgan holatlarda bir-biriga yordam ko‘rsatish majburiyatini oladi.

9.3. Taraflar mazkur Shartnomani bajarishda quyidagi harakatlarni amalga oshirmaslik, shuningdek o‘z affillangan shaxslari va ishchilari ushbu harakatlarni bevosita yoki bilvosita amalga oshirmasligini taʼminlash majburiyatini oladi:

a) mansabdor shaxslar, mansabdor shaxslarning qarindoshlari yoki mansabdor shaxslar tomonidan ko‘rsatilgan shaxslar, yoxud davlatga biron tarzda aloqador shaxslarga Taraflar, mazkur Shartnoma bo‘yicha harakat qiluvchi ularning affillangan shaxslari va ishchilari uchun noqonuniy ravishda ustunliklarga ega bo‘lish maqsadida pul vositalari to‘lash yoki to‘lashni taklif qilish yoki boshqa qimmatliklarni taqdim qilish, ishlar (xizmatlar)ni bepul bajarish va h.;

b) rag‘balantiruvchi Taraf foydasiga biron-bir harakatlarni amalga oshirilishini (oqlanmagan ustunlik berish, biron-bir kafolatlar taqdim qilish, tegishli tartib-taomillarni tezlashtirish va h.k.) taʼminlash maqsadida boshqa Taraf ishchilariga, uning affillangan shaxslariga pul vositalari to‘lash yoki to‘lashni taklif qilish, yoki boshqa qimmatliklarni taqdim qilish, ishlar (xizmatlar)ni bepul bajarish va h.k.;

d) korrupsiyaga qarshi kurashish to‘g‘risidagi qonunchilikni buzuvchi, shu jumladan tijoratda pora evaziga og‘dirib olish hamda biznesni yuritishning qonunga hilof va g‘ayrihuquqiy boshqa harakatlar.

9.4. Аgar Tarafda korrupsiyaviy huquqbuzarlik sodir etilgan yoki sodir etilishi mumkinligi haqida gumonlari paydo bo‘lsa, tegishli Taraf boshqa Tarafni bu haqda yozma ravishda xabardor qilish majburiyatini oladi va tegishli huquqbuzarlik sodir bo‘lmaganligi yoki sodir bo‘lmasligi haqida boshqa Tarafning tasdiqnomasini olgunga qadar Shartnoma bo‘yicha o‘z majburiyatlari ijrosini to‘xtatib turishga haqli. Tasdiqnoma yozma xabarnoma olingan sanadan 10 (o‘n) bank ish kuni davomida yuborilishi lozim.

9.5. Bir Taraf korruptsiyaga qarshi kurashish to‘g‘risidagi qonunchilikni buzganda va/yoki boshqa Taraf huquqbuzarlik sodir bo‘lmagan yoki sodir bo‘lmasligi haqida o‘rnatilgan muddatda tasdiqnoma olmagan taqdirda, boshqa Taraf shartnomani bekor qilish haqida yozma xabarnoma jo‘natgan holda Shartnomani bir tomonlama bekor qilish huquqiga ega. Mazkur shartlar qoidalari asosida Shartnomani bekor qilish tashabbusi bilan chiqqan Taraf, Shartnomani bekor qilish natijasida vujudga kelgan haqiqiy zararni qoplashni talab qilish huquqiga ega.
X. Shartnomaning amal qilish muddati
10.1. Mazkur shartnoma ikki tomonlar ushbu shartnoma bandlarida kelishilgan kredit ta‘minoti, boshlang‘ich badal, sug‘urta, kafillik, sherik qarzdor va boshqa majburiyatni bajarish  bilan bog‘liq shartlar to‘liq bajarilib, garov rasmiylashtirilib, bankka taqdim etilgandan yoki boshqa ta’minot turlari to‘liq ta’minlangandan so‘ng (kredit evaziga olingan mulklarni ta’minotga taqdim etish holati bundan mustasno) kuchga kiradi va mazkur shartnomada nazarda tutilgan barcha to‘lovlar to‘liq to‘languniga qadar amal qiladi.

10.2. Kredit shartnomasi imzolanib, kredit mablag‘i sotuvchi / diler hisobvarag‘iga o‘tkazilib, avtotransport vositasi diler tomonidan yetkazib berilgandan so‘ng, davlat raqam belgisi olingan kundan boshlab, 10 kun muddat ichida Kredit oluvchi tomonidan avtomashina garovga taqdim etilishi shart. Ushbu muddatda taqdim etilmagan holatlarda bank kredit foiz stavkasini bir tomonlama 1,5 barobargacha oshirishi yoki umumiy summaning 2 foizigacha jarima belgilashi mumkin.  Ushbu choralar garovga qo‘yilgan kunga qadar amalda bo‘ladi.

10.3. Shartnoma shartlariga o‘zgartirish kiritish tomonlarning kelishuviga asosan, shartnomani bekor qilish tomonlarning qo‘shimcha kelishuvi yoki sud qaroriga asosan amalga oshiriladi.

10.4. Mazkur shartnomaga kiritiladigan har qanday o‘zgartirish yoki qo‘shimchalar yozma ravishda tuzilib, tomonlarning vakolatli shaxslari imzolari va muhrlari bilan (muhrlari mavjud bo‘lgan taqdirda) tasdiqlanishi shart.
XI. Shaxsga doir ma’lumotlar

11.1. Kredit oluvchi (Sherik qarzdor) ushbu shartnomani imzolash orqali Bankka Kredit oluvchi (Sherik qarzdor)ning shaxsiga oid ma’lumotlarga ishlov berishga oʻz roziligini beradi.

11.2. Bank Kredit oluvchi (Sherik qarzdor)ning shaxsiga oid ma’lumotlariga quyidagi maqsadlarda ishlov beradi va ishlov berishi mumkin:

·  ushbu shartnoma boʻyicha Bankning huquqlarini amalga oshirishda va majburiyatlarini ijro qilishda;

·  Kredit oluvchi (Sherik qarzdor) huquq va majburiyatlarini lozim darajada amalga oshirilishini ta’minlashda;

·  Kredit oluvchi (Sherik qarzdor) toʻgʻrisidagi kredit axborotini olishda;

·  Bankka kredit resurslarini taqdim qiluvchi tomonidan talab qilgan ma’lumotlarni taqdim qilishda (kredit jalb qilingan resurslar hisobidan amalga oshirilgan taqdirda);

·  kredit ta’minotiga oid bitimlarni rasmiylashtirish uchun notarius, sugʻurta kompaniyalari, garov reyestri, kadastr va ichki ishlar idoralariga murojaat qilishda;

·  muayyan bank xizmatining samaradorligini baholash uchun marketing izlanishlarini oʻtkazish, tahliliy yoki statistik ma’lumotlarni tayyorlash va umumlashtirishda;

·  Bank boshqaruv organlari, nazorat organlari, auditor yoki potensial investorlar uchun Bankning faoliyati va moliyaviy holatiga oid hisobotlarni tayyorlashda;

·  Kredit oluvchi (Sherik qarzdor) haqidagi ma’lumotlarni verifikasiya qilish, shu jumladan, firibgarlik holatlariga yoʻl qoʻyilmasligi, jinoiy faoliyatdan olingan daromadlarni legallashtirishga, terrorizmni moliyalashtirishga va ommaviy qirgʻin qurollarini tarqatishni moliyalashtirishga qarshi kurashish maqsadida;

·  Davlat idoralari hamda boshqa jismoniy va yuridik shaxslarga muddati oʻtgan kredit qarzdorliklarini undirish uchun murojaat qilishda;

·  yangi bank xizmatlarini taklif etish maqsadida;

 yuqoridagi maqsadlarni amalga oshirish uchun shaxsga oid ma’lumotlar aks etgan hujjatlarni ma’lumot almashinish uchun aloqa (pochta) xizmati koʻrsatuvchi tashkilotlarga taqdim qilish, elektron axborot almashinish dasturlari bazalariga joylashtirishda.

XII. Boshqa shartlar.

12.1. Kredit shartnomasi shartlari ikkala tomon uchun bir xil majburiy yuridik kuchga ega bo‘lib, o‘zaro roziligi bo‘yicha qo‘shimcha kelishuv rasmiylashtirilgan holda o‘zgartirilishi mumkin.

12.2. Hech bir tomon ikkinchi tomonning yozma roziligisiz ushbu kredit shartnomasi bo‘yicha huquqlarini uchinchi tomonga berib yuborish huquqiga ega emas. Biroq, ushbu kredit bilan bog‘liq, garov yoki kredit qaytmaslik xavfining sug‘urta polisiga asosan qarzdorlik sug‘urta kompaniyasi tomonidan to‘lab berilgan taqdirda, regres huquqi asosida qarzdorlikni talab qilish ushbu sug‘urta kompaniyasiga o‘tadi.

12.3. Ushbu shartnomani imzolash bilan Kredit oluvchi o‘ziga tegishli zaruriy shaxsiy ma’lumotlarni Bank tomonidan olinishi, qayta ishlanishi va/yoki talab qilinishi huquqini beradi.

12.4. Kredit shartnomasini ijro etishda tomonlar O‘zbekiston Respublikasi Markaziy bankining amaldagi majburiyatlari, nizomlari va yo‘riqnomalariga asoslanadi. Kredit oluvchi mazkur kreditni olish bilan bog‘liq barcha amaliyotlarni hamda imzolashni shaxsan o‘zi tomonidan amalga oshirishi shart. 

12.5. Marzkur shartnoma bir xil yuridik kuchga ega bo‘lgan _____ nusxada o‘zbek tilida tuzilgan bo‘lib, bir nusxadan taraflarda saqlanadi.

XIII. Tomonlarning rekvizitlari
	Bank: “Mikrokreditbank” ATB _____________________________ _________________________ hududiy boshqarmasi / BXO / BXM
Manzil:____________________________________________ 
h/v:_______________________ 
STIR:______________
________________________________ rahbari:

____________________________________________

                                                                                 F.I.Sh.

Bosh buxgalter: __________________________________
                                                                                                    F.I.Sh.
	Telefon (faks):____________ MFO:__________
________________________

                                               imzo
 _______________________

                                               imzo


	Kredit oluvchi: _______________________________________________
Pasport ma’lumotlari: ___ _________, __.__.____ yilda _________________________ ________________________________ tomonidan berilgan.

Yashash manzili:______________________________________________________________
Telefon:________________  Bank kartasi raqami: __________________________ __/__




Ushbu shartnomani o‘qib chiqdim, ushbu shartnomaning so‘zlari, bo‘limlari va bandlarining ma’nosi, mazmuni va ahamiyati menga tushunarli, shu munosabat bilan ushbu shartnomani imzolayman va uning shartlarini va unda o‘zimga yuklatilgan majburiyatlarni so‘zsiz ijro etish uchun qabul qilaman.

[image: image2.png]
(Kredit oluvchining F.I.Sh. to‘liq, o‘z qo‘li bilan yoziladi)
(imzo)
	Sherik qarzdor: _______________________________________________

Pasport ma’lumotlari: ___ _________, __.__.____ yilda _________________________ ________________________________ tomonidan berilgan

Yashash manzili:______________________________________________________________
Telefon:________________  Bank kartasi raqami: __________________________ __/__




Ushbu shartnomani o‘qib chiqdim, ushbu shartnomaning so‘zlari, bo‘limlari va bandlarining ma’nosi, mazmuni va ahamiyati menga tushunarli, shu munosabat bilan ushbu shartnomani imzolayman va uning shartlarini va unda o‘zimga yuklatilgan majburiyatlarni so‘zsiz ijro etish uchun qabul qilaman.

                                  (Sherik qarzdorning F.I.Sh. to‘liq, o‘z qo‘li bilan yoziladi)          (imzo)
Kredit oluvchi ________________                              Bank ______________                             Sherik qarzdor ______________
                                  (imzo)                                                           (imzo)                                                                         (izmo) 

